An Teastas Sóisearach
Aonad 6 – Mé féin sa saol mór
Béasaí an domhain

Béasaí an domhain: Nótaí an Mhúinteora

	Leibhéal

An Teastas Sóisearach – Dúshlánach 

	Spriocanna
	Cumas tuisceana, scríbhneoireachta, léitheoireachta agus labhartha na ndaltaí a fhorbairt sa réimse saoil – béasaí, gnásanna agus nósanna 

	Stór focal
	Béasaí, gnásanna agus tíortha 


	Straitéisí Múinteoireachta Molta


Tá na ceachtanna bunaithe ar shliocht a bhaineann le béasaí an domhain. 
Tá na ceachtanna oiriúnach do rang a bhfuil caighdeán ard Gaeilge acu don Teastas Sóisearach, ach is féidir leat féin iad a láimhseáil ar bhealach a oireann don rang atá agat féin. Moltar na gníomhaíochtaí seo a nascadh leis An Briathar Saor, Fócas ar Theanga. 

Réamhphlé 1 / 2
· Beidh na tíortha sa liosta seo luaite san alt ar ball. 
· Tabhair deis do na foghlaimeoirí iarracht a dhéanamh uimhir na dtíortha a chur ar an áit chuí ar an léarscáil. Ba cheart go mbeadh an chuid is mó díobh ar eolas acu. 

· Nuair atá siad críochnaithe, cuir an chéad sleamhnán eile in airde, a bhfuil na tíortha marcáilte ar an léarscáil air.  

· Téigh siar ar shuíomh gach tíre, ar litriú gach tíre agus ar an bhfoghraíocht.

· Cuir ar a súile dóibh go mbíonn na tíortha baininscneach den chuid is mó. 

Réamhphlé 3 
· Léigh na treoracha ar an sleamhnán seo agus mínigh do na foghlaimeoirí go mbeidh orthu abairt amháin faoi gach tír a scríobh sna bearnaí. Abair leo gur leor píosa eolais faoi chultúr na tíre, níl aon ghá le fíricí casta. Beidh orthu an bosca a tharraingt ina gcóipleabhair mura bhfuil cóip déanta agat cheana do gach dalta. 
· Cuir gach beirt ag obair le chéile agus iarr orthu an tasc a dhéanamh. 

· Pléigh na tuairimí a bhí ag an rang ar fad. Scríobh ar an gclár aon stór focal nua a tháinig chun cinn. 

· Tá samplaí tugtha sna Freagraí. 

Réamhphlé 4
· Is gníomhaíocht é seo a chuireann an stór focal is deacra a bheidh san alt i láthair na ndaltaí.

· Abair le gach beirt na focail a cheangal leis na pictiúir (féach na Freagraí). 

· Pléigh na focail leis an rang ina iomláine. 

 Léamh
· Ba cheart go mbeadh cóip phriontáilte den alt ag gach dalta. Cuir i mbun léitheoireachta iad, ina mbeirteanna. 
· Pléigh an t-alt leis an rang iomlán ansin agus cabhraigh leo le haon deacrachtaí a bheidh acu leis.
· Fiafraigh de na foghlaimeoirí faoi na pointí nach raibh eolas acu fúthu. Déan iarracht plé a chothú faoi na béasaí éagsúla.
· Léigh an t-alt leis an rang iomlán más gá. 

Iarphlé 1

· Léigh a bhfuil ar an sleamhnán leis an rang agus téigh siar ar aon fhocal nach bhfuil ar eolas acu.
· Mínigh dóibh go mbeidh ar gach beirt cúpla abairt a scríobh síos faoi na béasaí agus nósanna atá muintir na hÉireann sna cásanna áirithe. Tá sampla tugtha.
· Pléigh na tuairimí a bhí acu agus scríobh aon stór focal nua a tháinig chun cinn ar an gclár. 
Iarphlé 2

· Léigh a bhfuil ar an sleamhnán leis an rang agus roinn i ngrúpaí de thriúr nó de cheathrar é.
· Abair le duine amháin as gach grúpa na tuairimí atá ag gach duine sa ghrúpa a scríobh síos. 
· Téigh siar ar na tuairimí a bhí ag na grúpaí áirithe. 
	Freagraí


Réamhobair 3
	Meiriceá
	Is tír réasúnta nua í. 

	Ceanada
	Tá an Fhraincis ina teanga oifigiúil ann, chomh maith leis an mBéarla.

	An Fhrainc
	Tá Franҫois Hollande ina Uachtarán. 

	An Iaráin
	Is é Tehran an phríomhchathair. 

	An India
	Tagann an curaí ón tír seo.

	Vítneam
	Bhí droch-chogadh idir é agus na Stáit Aontaithe idir 1955 agus 1975.

	An Téalainn
	Is é an Búdachas an reiligiún is coitianta. 

	An Iodáil
	Itear a lán pasta agus pizza ann. 

	An Spáinn
	Glactar siesta i rith an lae go minic. 

	Sasana
	Tá an mhonarcacht i gcónaí i mbéal an phobail.

	Éire
	Tá dhá theanga oifigiúil sa tír – an Béarla agus an Ghaeilge.

	An Rúis
	Óltar vodka ann. 

	Meicsiceo 
	Itear bia spíosrach ann. 

	An tSín
	Tá geilleagar na tíre seo ag fás i gcónaí. 

	An tSeapáin
	Bhí crith talún olc sa tír sa bhliain 2011. 

	An Chóiré 
	Tá an Chóiré Thuas agus Theas ann. 


Réamhobair 4
Croith lámha – shake hands
Umhlaigh – bow

Cliabhrach – chest

Moslamach – Muslim 

Cipíní itheacháin – chop sticks 

Óstach – host 

